
ᐆᒧᖓ 
 
ᑐᑭᓯᒋᐊᕈᑎᒃᓴᑦ: X       ᐋᖅᑭᒐᒃᓴᖅ:  
 
ᐱᔾᔪᑕᐅᔪᖅ: 2013-ᒥ ᑲᓇᑕᐅᑉ ᖁᑦᑎᒃᑐᖓᓂ ᐅᑭᐅᖅᑕᖅᑑᑉ ᓴᖅᐱᓖᑦ ᖃᐅᔨᓴᖅᑕᐅᓂᖏᑦ - ᐊᕐᕖᑦ ᐊᒥᓲᓂᖏᑦ 

(ᑲᓇᑕᐅᑉ ᑲᓇᖕᓇᖓᓂ - ᑲᓛᖦᖠᑦ ᐱᖓᖕᓇᖓᓂ ᐊᕐᕕᖁᑎᖏᑦ)  
 
ᓇᑭᓐᖔᕐᓂᖓ:  
 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (ᐃᒪᕐᒥᐅᑕᓕᕆᔨᑦ), ᐃᓚᖃᖅᖢᑎᒃ ᓄᓇᕘᒥ ᐃᓄᐃᑦ ᑎᒥᖁᑎᒋᔭᖏᓐᓂᒃ ᐃᓄᖕᓂᓪᓗ 
ᖃᐅᔨᓴᖅᑎᐅᖃᑕᐅᔪᓂᒃ, ᐱᓕᕆᐊᖃᓚᐅᖅᑐᑦ ᖃᖓᑕᓲᒃᑯᑦ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐃᒪᕕᐊᑕ ᑑᒑᓖᑦ ᐊᒥᓲᓂᖏᓐᓄᑦ 
ᑲᓇᑕᐅᑉ ᖁᑦᑎᒃᑐᐊᑕ ᐅᑭᐅᖅᑕᖅᑐᐊᓄᑦ ᐋᒡᒐᓯ 2013-ᖑᑎᓪᓗᒍ. ᐸᔾᔭᕐᓗᖓᓂᖏᓐᓄᑦ ᑑᒑᓕᑦ ᕿᓚᓗᒍᖏᑕ ᐊᕐᕖᓪᓗ 
ᐱᔪᓐᓇᖅᑎᑦᑎᓚᐅᕐᒪᑦ ᐅᖓᕙᕆᐊᕆᓂᕐᒥᒃ ᖃᐅᔨᓴᖅᑕᑦᑕ ᐱᖃᓯᐅᑎᓪᓗᒍ ᑕᒪᐃᓐᓂᒃ ᐊᕐᕖᑦ ᐊᐅᔩᕝᕕᒋᓲᖏᑕ ᑕᕆᐅᖏᑦ 
ᑲᓇᑕᐅᑉ ᑲᓇᖕᓇᖓᓂ - ᑲᓛᖦᖠᑦ ᐱᖓᖕᓇᖓᓄᑦ (EC-WG) ᐊᕐᕕᖁᑎᒋᔭᖏᓐᓄᑦ. ᐅᓇ ᓯᕗᓪᓕᖅᐹᖑᔪᖅ ᖃᖓᑕᓲᒃᑯᑦ 
ᖃᐅᔨᓴᐃᓂᖅ ᑕᒪᐃᓐᓃᕋᓱᐊᖅᓯᒪᔪᖅ ᐊᕐᕕᖏᑕ ᓇᔪᖅᑕᓕᒫᖏᓐᓂᒃ ᐊᕐᕌᒎᑉ ᐊᑕᐅᓯᐅᑉ ᐃᓗᐊᒍᑦ. ᑕᒪᐃᓐᓂᒃ ᐊᖏᓛᑦ 
ᓇᔪᖅᑕᐅᔪᑦ ᑲᑎᓐᖓᕕᐅᓲᑦ ᖃᐅᔨᓴᖅᑕᐅᓪᓗᑎᒃ, ᑭᓯᐊᓂ ᐃᒡᓗᓕᐅᑉ ᐃᑭᖓ ᐊᒻᒪᓗ ᓇᐅᔮᑦ (ᑕᑯᔭᒃᓴᖅ 1). 
 

 
ᑕᑯᔭᒃᓴᖅ 1. ᓄᓇᓐᖑᐊᖅ 2013-ᒥ 
ᖃᖓᑕᓲᒃᑯᑦ ᖃᐅᔨᓴᐃᓂᕗᑦ ᐱᓕᕆᐊᑦ 
(ᑐᑭᒨᖓᔪᑦ) ᐊᕐᕕᓪᓗ ᑕᑯᔭᐅᔪᑦ (ᑐᖑᔪᖅᑐᑦ 
ᐊᖕᒪᓗᖅᑕᑦ). ᑕᖅᓴᖏᑦ ᒪᓕᒃᑐᑦ ᐸᐅᕗᐊᑦ 
ᑕᕆᐅᖓᑕ ᐃᓕᖅᑯᓯᕆᔭᖓᓐᓄᑦ 
ᐅᓪᓗᕆᔭᖓᓐᓂᒃ.  

ᑖᓐᓇ 2013 ᖃᖓᑕᓲᒃᑯᑦ ᖃᐅᔨᓴᐃᓂᕐᒧᑦ ᓴᖅᑭᑎᖅᑕᖏᑦ ᑕᑯᒃᓴᕈᐃᓚᐅᖅᑐᑦ ᓄᑖᓐᖑᕆᐊᖅᓯᒪᔪᓂᒃ ᐊᕐᕕᖁᑎᖏᑕ 
ᐊᒥᓲᓂᖏᓐᓄᑦ, ᑖᒃᑯᐊ ᑐᓐᖓᕕᒋᔭᐅᓕᖅᖢᑎᒃ ᖃᓄᑎᒋ ᑕᑯᒃᓴᕈᕈᓐᓇᖅᑐᑦ ᐆᒪᔪᑦ ᐃᓚᓐᖓᐅᑎᖏᑦ (PBR) ᐊᒻᒪᓗ 
ᑲᔪᓰᓐᓇᖅᑐᒥᒃ ᐃᓚᓐᖓᖅᑕᐅᔪᓐᓇᖅᑐᑦ ᓇᓗᓇᐃᖅᑕᐅᓪᓗᑎᒃ. ᑖᓐᓇ PBR ᓈᓴᐅᑖ ᐊᑐᓚᐅᖅᑐᖅ ᑭᖑᕝᕖᔾᔪᑎᒧᑦ 
ᐃᓱᒪᓕᐅᕈᒻᒥᒃ (FR) ᓈᐃᓴᐅᑎᒥᒃ 0.5 ᐱᔾᔪᑎᖃᖅᖢᑕ ᖃᔅᓰᓐᓇᒻᒪᕆᖕᓂᒃ ᖃᐅᔨᓴᐃᔾᔪᑎᖃᖅᓯᒪᖕᒪᑕ ᓯᕗᓂᐊᓂᓪᓗ 
ᖃᐅᔨᓴᖅᑐᑦ ᑕᒪᒃᑮᔪᓐᓇᖅᓯᓯᒪᓇᑎᒃ ᐊᕐᕖᑦ ᓇᔪᖅᐸᒃᑕᖏᓐᓂᒃ ᑕᕆᐅᖏᓐᓂᒃ, ᐊᒻᒪᑦᑕᐅᖅ ᖃᐅᔨᒪᔭᐅᓚᐅᓐᖏᒻᒪᑕ 
ᖃᓄᑎᒋ ᐊᒥᓲᓕᕐᓂᕐᒪᖔᑕ ᑮᓇᐅᔭᓕᐅᕋᓱᐊᖅᑐᑦ ᐊᕐᕙᒐᓱᖃᑦᑕᖅᑎᓪᓗᒋᑦ ᐊᒥᐊᒃᑯᔭᐅᔪᕕᓃᑦ. ᑖᓐᓇ ᐊᕐᕕᖏᓐᓄᑦ EC-
WG ᐊᒥᓲᓂᖏᑦ ᓄᖑᑉᐸᓪᓕᐊᖁᓇᒋᑦ ᐃᓱᖃᖅᑐᒥᒃ ᐃᓄᖕᓄᑦ-ᐱᒋᐊᖅᑕᐅᔪᒧᑦ ᑐᖁᓴᐃᓂᕐᒥᒃ (ᓲᓪᓗ ᐊᖑᓂᒃᑕᐅᔪᑦ, 
ᑲᐱᔭᐅᔪᑦ ᐊᓯᐅᔨᔭᐅᓪᓗᑎᒃ, ᒪᑦᑎᓯᒪᔪᑦ ᒪᑦᑎᑦᑕᐅᑎᓄᑦ, ᐅᒥᐊᕐᔪᐊᓄᑦ ᐊᐳᖅᑕᐅᔪᑦ, ᐊᓯᖏᓪᓗ) ᑭᒡᓕᖃᖅᖢᓂ 52-ᓄᑦ 
ᐊᕐᕕᓄᑦ/ ᐊᕐᕌᒍᑕᒫᖅ.  
  
ᑐᑭᓯᒋᐊᕈᑦ 1. ᐊᒥᓲᓂᖏᓐᓄᑦ ᐅᓄᕐᓂᖏᑕ ᓇᓚᐅᑦᑖᕈᑎᖏᑦ, ᑕᑯᒃᓴᕈᕈᓐᓇᖅᑐᑦ ᐆᒪᔪᑦ ᐃᓚᓐᖓᐅᑎᖏᑦ (PBR) 
ᓈᓴᐅᓯᕆᔾᔪᑎᖏᑦ ᐊᔪᓐᖏᑎᑕᐅᔪᓪᓗ ᐃᓄᖕᓄᑦ-ᐱᒋᐊᖅᑕᐅᔪᒧᑦ ᑐᖁᓴᐃᓂᕐᒥᒃ ᑖᒃᑯᓄᖓ EC-WG ᐊᕐᕕᖁᑎᖏᓐᓄᑦ 
ᐊᒥᓲᓂᖏᑦ, ᖃᖓᑕᓲᒃᑯᑦ ᖃᐅᔨᓴᖅᑕᐅᓂᖏᒍᑦ 2013-ᒥ.  
 

ᖃᐅᔨᓴᖅᑕᐅᔪᖅ 
(km2) 

ᐳᒃᑕᔪᑦ ᐊᕐᕖᑦ 
ᑕᑯᔭᐅᔪᑦ 

ᐋᖅᑭᒋᐊᖅᓯᒪᔪᑦ ᐊᒥᓲᓂᖏᓐᓄᑦ 
ᓇᓚᐅᑦᑖᕈᑏᑦ 95% C.L.)  Nmin PBR (FR =0.5) 

178,855 1,432 6,457 (3,722 – 11,200) 5,193 52 

 
ᓇᔪᖅᐸᒃᑕᖏᑦ ᑕᕆᐅᑦ ᐊᕐᕕᖏᑕ ᐃᓗᐊᓃᑎᑕᐅᔪᑦ EC-WG ᖄᒌᓯᒪᕗᖅ ᐊᒡᒍᖅᓯᒪᔪᓂᒃ ᒐᕙᒪᐅᔪᓂᒃ 
ᓄᓇᓕᒡᔪᐊᖑᖃᑎᒌᓂᒡᓗ ᑭᒡᓕᒋᔭᐅᔪᓂᒡᓗ ᐊᓯᑦᑎᓐᓄᑦ. ᑖᒃᑯᐊ ᑭᒡᓕᓕᐊᕆᔭᐅᓯᒪᔪᓂᒃ ᐃᓱᒪᒋᔭᐅᔪᒃᓴᐃᑦ ᑕᐅᑐᒋᐊᓕᕗᑦ 
ᑲᔪᓰᓐᓇᖅᑐᒥᒃ ᑲᒪᒋᔭᖃᕋᓱᐊᕐᓂᕐᒥᒃ ᐊᕐᕕᖁᑎᒋᔭᑦᑎᓐᓂᒃ. ᐃᓗᐊᓂ ᑲᓇᑕᐅᑉ, ᐊᐅᓚᑕᐅᓂᖏᑦ ᑖᒃᑯᐊ EC-WG ᐊᕐᕕᖏᑦ 
ᑲᑐᔾᔭᐅᔪᖅ ᐱᓕᕆᐊᖑᓪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᐃᓄᒋᔭᖏᑕ ᓄᓇᕘᑉ ᓄᓇᕕᐅᓪᓗ.   
 
ᓄᑖᕈᕆᐊᖅᑕᐅᔪᑦ ᐊᒥᓲᓂᖏᓐᓄᑦ ᓈᓴᐅᑎᖏᑦ ᓇᓚᐅᑦᑖᒐᑦ ᑖᒃᑯᓄᖓ EC-WG ᐊᕐᕕᖁᑎᖏᓐᓄᑦ ᑐᓐᖓᖕᒪᑕ 
ᑕᑯᔭᐅᔪᑐᐊᓄᑦ ᖃᖓᑕᓲᒃᑯᑦ ᖃᐅᔨᓴᐃᑎᓪᓗᒋᑦ. ᐋᖅᑭᒋᐊᕈᑎᓕᖅᓯᒪᔪᑦ ᑕᑯᔭᐅᓐᖏᑦᑐᓄᑦ ᐊᕐᕕᑦ ᐊᒥᓲᓂᓪᓗᐊᖏᓐᓄᑦ 
(ᓴᖅᑭᓲᖅ ᑕᑯᓐᖏᑎᓪᓗᒋᑦ ᖃᐅᔨᓴᖅᑏᑦ ᐳᒃᑕᔪᓂᒃ) ᐊᒻᒪᓗ ᐊᑐᐃᓐᓇᐅᖏᓐᓂᖏᓐᓄᑦ ᓇᓗᓇᐃᕈᑎᖏᓐᓂᒃ 
(ᐊᖅᑲᖅᓯᒪᓕᖅᑎᓪᓗᒋᑦ ᐊᖅᑯᓵᕈᑎᒃ). 
 
ᑭᖑᓪᓕᖅᐹᒥᒃ ᐊᖏᖅᑕᐅᓂᒃᓴᖏᑦ 2013-ᒧᑦ ᑕᑯᔭᐅᔪᓄᑦ ᖃᐅᔨᓴᐃᓂᕐᒧᑦ ᑕᑯᒃᓴᕈᖅᓯᒪᔪᑦ ᓂᕆᐅᒋᔭᐅᕗᑦ ᐄᑉᐳ 2015-ᒥ, 
ᑭᖑᓂᐊᒍᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖁᑎᖏᑦ ᐊᑐᓕᖁᔭᒥᖕᓂᒃ ᐅᓂᒃᑳᓕᐅᕋᔭᖅᖢᑎᒃ ᑎᑎᕋᖅᑕᐅᓕᕐᓗᓂ ᑖᒃᑯᓂᖓ 
ᑲᓇᑕᒥ ᖃᐅᔨᓴᖅᑎᓄᑦ ᐅᖃᐅᔾᔨᒃᑲᐃᔨᑦ ᑎᑎᕋᕐᕕᖏᓐᓄᑦ (CSAS) ᑭᖑᓂᐊᒍᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᑐᓐᓂᕆᔭᐅᓕᕐᓗᑎᒃ.  
 
ᐊᑐᓕᖁᔭᐅᔪᑦ: 
 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᐃᓗᑎᒃ ᓄᑖᕈᕆᐊᖅᑕᐅᔪᓂᒃ ᐊᒥᓲᓂᖏᓐᓄᑦ ᓈᓴᐅᑎᑦ ᐊᒃᑐᐊᔪᓪᓗ 
ᐃᓱᖃᐅᑎᖏᑦ TALC ᐊᑐᖁᔭᐅᓯᒪᔪᑦ ᑖᒃᑯᓄᖓ EC-WG ᐊᕐᕕᖁᑎᖏᓐᓄᑦ ᑲᒪᒋᔭᐅᔪᓄᑦ. 
 
 
ᐸᕐᓇᒃᑕᐅᔪᖅ:  ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ - ᕿᑎᐊᓄᑦ ᐊᒻᒪᓗ ᐅᑭᐅᖅᑕᖅᑐᒧᑦ ᐊᒻᒪᓗ ᑯᐸᒃ ᑕᕆᐅᖏᓐᓄᑦ  
 
ᐅᓪᓗᖓ:  ᕕᕝᕗᐊᕆ 11, 2015 

